
Góð byrjan 
í byggimálum
og øðrum broytingum 
í fólkakirkjuni



2 3

Góða kirkjuráð Góð ráð

Eitt byggimál krevur neyvt samstarv millum 
kirkjuráð, próstadømisráð, stiftsstjórn og faklig 
byggikøn. 

Í summum førum vera mál send Tjóðsavninum at 
ummæla. 

Bóklingurin er ein vegleiðing, hvussu farast kann 
fram í byggimálum, umvælingum og øðrum 
broytingum í kirkjuni.

Byggimál kunnu vera fløkjaslig, og mannagongdin 
kann kennast long og tung. Tí er týðandi, at málini 
byrja væl. 

Vegleiðingin kann vónandi vera ein hjálp at koma í 
gongd, og nágreina, hvør ger hvat.

er ummælandi 
myndugleiki, tá ið 
kirkjan er friðað 
ella yvir 100 ár

er tilmælandi 
ráð

er avgerðar­
myndugleiki

at byrja við

Ger eina skitsu og eina stutta lýsing av málinum 
umframt eina fíggjarætlan

Kanna um FSS skal góðkenna arbeiðið

Fá um neyðugt í lag ein ástaðarfund við PR, innan málið 
er komið ov langt

Fá avgreitt fíggjarviðurskifti við PR, innan málið er komið 
ov langt

Fá byggikøna vegleiðing í størri málum

Um kirkjan er friðað, ella er yvir 100 ár, spyr PR nær TS 
skal ummæla málið

Ring til PR um ivamál tíðliga í málsgongdini

•
••
•
••
•

TS

PR

FSS

TJÓÐSAVNIÐ

PRÓSTADØMIS-
RÁÐIÐ

FØROYA 
STIFTSSTJÓRN

1.

2.

3.

4.

5.

6.

7.

Kirkjuráðið fær 
eitt hugskot, 
ella ynskir at 
útvega, broyta 
ella umvæla  
eitthvørt. 
Kirkjuráðið 
tekur evnið 
upp á 
kirkjuráðs-
fundi.

Kirkjuráðið 
ger eina 
skitsu og eina 
stutta lýsing 
av ætlanum, 
saman við 
kostnaðar-
meting og 
sendir til PR.

PR viðgerð 
málið, og 
tekur um 
neyðugt stig 
til ráðgeving 
frá fakliga 
byggikønum.

Er kirkjan 
friðað ella 
eldri enn 100 
ár, sendir PR 
málið til TS til 
ummælis. 

Tá málið er 
búgvið til 
avgerð, sendir 
PR tilmælið til  
FSS.

FSS er 
avgerðandi 
myndugleiki, 
og viðgerð 
tilmælið frá PR. 
Avgerðin verður 
send PR og 
kirkjuráðnum.

Í oktober og 
í november 
arbeiðir PR 
við fíggjar­
ætlanum hjá 
kirkjunum, og 
er í samráð við 
kirkjuráðini. Tá 
fíggjarætlanin 
er endaliga 
løgd í novem­
ber, veit kirkju­
ráðið, um 
peningur er 
tøkur at fara 
í gongd við 
verkætlanina.

Er fíggingin 
í lagi og 
góðkenning 
fyriliggur frá 
FSS, kann 
kirkjuráðið 
seta gongd á 
arbeiðið. 

Trin í málsgongd

1 2 3 4 5 6 7

byggja –viðlíkahalda – endurnýggja - útvega  

	 • 	Kirkjubygningin 
	 • 	Innbúgv í kirkjuni
	 • 	List í kirkjuni
	 • 	Hita og sanitet í 
		  kirkjuni

	 • 	Orgul í kirkjuni
	 • 	Klokkur í kirkjuni
	 • 	Túnið kring kirkjuna

Hvør ger hvat, tá 
ið kirkjuráðið vil

Í málum um bygging, viðlíkahald, endurnýggjan ella útvegan 
til kirkjuna, er ábyrgdarøkið býtt millum kirkjuráðið og Føroya 
Stiftsstjórn. 

Á næstu síðunum kanst tú lesa um, hvør ger hvat, tá ið ræður um:
Tjóðsavnið

er ummælandi 
myndugleiki 

Prósta­
dømisráðið

er tilmælandi 
ráð

Føroya 
Stiftsstjórn
er avgerðar­
myndugleiki

Hvat ger kirkjuráðið?

•	 Fær eitt hugskot ella sær eitthvørt, ið skal 
útvegast, broytast ella umvælast.

•	 Søkir sær um neyðugt fakliga vegleiðing.

•	 Umbiður um neyðugt ástaðarfund við 
Próstadømisráðið.

•	 Ger uppskot við skitsu, lýsing og kostnaðarmeting.

•	 Sendir umbøn við uppskotinum til 
Próstadømisráðið. 

Minst til!
Størri verkætlanir skulu leiðast av fakliga byggikønum við 
serkunnleika til kirkjubygningar.

Hvat ger Próstadømisráðið?

•	 Viðgerð málið.

•	 Fær ráðgeving frá fakliga byggikønum við 
serkunnleika til kirkjubygningar. 

•	 Fær ummæli frá Tjóðsavninum, um kirkjan 
er friðað ella eldri enn 100 ár.

•	 Ger tilmæli, tá ið málið er búgvið, og sendir 
til Føroya Stiftsstjórn til støðutakan.

Hvat ger Føroya Stiftsstjórn?

•	 Viðgerð og tekur avgerð í málinum, og 
sendir svar til Próstadømisráðið og 
kirkjuráðið.

Kirkjan
Tak, veggir, vindeygu, hurðar, gólv o.a.

Hvat ger kirkjuráðið?

•	 Fær eitt hugskot ella sær eitthvørt, ið skal útvegast, 
broytast ella umvælast.

•	 Søkir sær um neyðugt fakliga vegleiðing.

•	 Umbiður um neyðugt ástaðarfund við Próstadømisráðið.

•	 Ger skitsu og lýsing av málinum við kostnaðarmeting.

•	 Sendir uppskotið til Próstadømisráðið til ummælis.

Hvat ger Próstadømisráðið?

•	 Innheintar ummæli frá Tjóðsavn­
inum, um kirkjan er friðað ella eldri 
enn 100 ár.

•	 Fær, um neyðugt, ráðgeving frá 
fakliga byggikønum við serkunnleika 
til kirkjubygningar.

•	 Viðgerð málið, ger tilmæli og sendir til 
Føroya Stiftsstjórn.

Hvat ger Føroya Stiftsstjórn?

•	 Góðkennir uppskot um broyting ella umvæling av 
innbúgvi, sum er friðað ella er eldri enn 100 ár, og altíð, 
tá ið ræður um altar, doypifunt og prædikustól.

•	 Viðgerð og tekur avgerð i málinum, og sendir svar til 
Próstadømisráðið og kirkjuráðið.

Innbúgv í kirkjuni
Innbúgv og tilhoyr

Gev gætur!
Kirkjuráðið tekur avgerð um útvegan, broyting ella umvæling av innbúgvi, 
um kirkjan ikki er friðað ella eldri enn 100 ár – tó ikki altar, doypifunt, 
prædikustól ella tað, sum hevur listarligt ella søguligt virði. Í slíkum føri skal 
loyvi veitast frá FSS umvegis PR.

Hvat ger kirkjuráðið?

•	 Kirkjuráðið tekur avgerð um leysar listarligar lutir til kirkjuna.

•	 Tó so: Uppskot um broyting ella umvæling av verandi listarligum 
prýði, skal góðkennast av Føroya Stiftsstjórn umvegis 
Próstadømisráðið. 

•	 Uppskot til útvegan av øðrum listarligum prýði, skal góðkennast av 
Føroya Stiftstjórn umvegis Próstadømisráðið. 

•	 Kirkjuráðið ger uppskot við skitsu, lýsing og kostnaðarmeting, og 
sendir til Próstadømisráðið til ummælis. 

Hvat ger Próstadømisráðið?

•	 Viðgerð málið.

•	 Fær, um neyðugt, ráðgeving frá fakliga 
byggikønum við serkunnleika til 
kirkjubygningar.

•	 Innheintar ummæli frá Tjóðsavninum, um 
listarliga prýðið er eldri enn 100 ár.

•	 Ger tilmæli, tá ið málið er búgvið til 
støðutakan, og sendir til Føroya Stiftsstjórn.

Hvat ger Føroya Stiftsstjórn?

•	 Viðgerð og tekur avgerð um málið, og sendir 
svar til Próstadømisráðið og kirkjuráðið.

Listarligt prýði í kirkjuni
Leysir listarligir lutir og prýði

Gev gætur!
Innbúgv og prýði, sum hava listarligt ella søguligt virði, mugu ikki 
takast úr kirkjuni uttan loyvi frá FSS.

Hvat ger kirkjuráðið?

•	 Fær eitt hugskot ella sær eitthvørt, ið skal útvegast, 
broytast ella umvælast.

•	 Søkir sær fakliga vegleiðing.

•	 Umbiður ástaðarfund við Próstadømisráðið um neyðugt.

•	 Ger uppskot við skitsu og lýsing av málinum við 
kostnaðarmeting.

•	 Sendir umbøn við uppskotinum til Próstadømisráðið. 

Hvat ger Próstadømisráðið?

•	 Viðgerð málið. 

•	 Fær, um neyðugt, ráðgeving frá fakliga 
byggikønum við serkunnleika til 
kirkjubygningar.

•	 Fær til vegar ummæli frá Tjóðsavninum, um 
kirkjan er friðað ella eldri enn 100 ár.

•	 Ger tilmæli, tá ið málið er búgvið, og sendir til 
Føroya Stiftsstjórn til støðutakan.

Hvat ger Føroya Stiftsstjórn?

•	 Viðgerð og tekur avgerð í málinum, og sendir 
svar til Próstadømisráðið og kirkjuráðið.

El, hiti, vatn og sanitet
Oljufýr, hitaskipan, rør, innleggingar v.m. 

Minst til!
Størri verkætlanir skulu leiðast av fakliga byggikønum við 
serkunnleika til kirkjubygningar.

Hvat ger kirkjuráðið?

•	 Fær eitt hugskot ella sær eitthvørt, ið skal útvegast, 
broytast ella umvælast við orglinum.

•	 Søkir sær um neyðugt fakliga vegleiðing.

•	 Umbiður ástaðarfund við Próstadømisráðið um neyðugt.

•	 Ger uppskot við skitsu, lýsing av málinum og 
kostnaðarmeting. 

•	 Sendir uppskotið til Próstadømisráðið til ummælis. 

Hvat ger Próstadømisráðið?

•	 Fær fakliga ráðgeving frá serkønum innan 
økið.

•	 Fær ummæli frá Tjóðsavninum, um kirkjan 
er friðað ella eldri enn 100 ár.

•	 Ger tilmæli, tá ið málið er búgvið, og sendir 
málið til Føroya Stiftsstjórn til støðutakan.

Hvat ger Føroya Stiftsstjórn?

•	 Viðgerð og tekur avgerð í málinum, og 
sendir svar til Próstadømisráðið og 
kirkjuráðið.

Orgul í kirkjuni
Nýtt orgul, ella útskifta partar av orglinum

Minst til!
Størri verkætlanir skulu leiðast av fakliga byggikønum við 
serkunnleika til kirkjubygningar.

Hvat ger kirkjuráðið?

•	 Fær eitt hugskot ella sær eitthvørt, ið skal útvegast, 
broytast ella umvælast við klokkuni v.m.

•	 Søkir sær fakliga vegleiðing.

•	 Ger uppskot við skitsu, lýsing av málinum og 
kostnaðarmeting.

•	 Umbiður ástaðarfund við Próstadømisráðið um 
neyðugt.

•	 Sendir umbøn við uppskotinum til Próstadømisráðið.

Hvat ger Próstadømisráðið?

•	 Fær um neyðugt ráðgeving frá fakliga 
byggikønum við serkunnleika til 
kirkjubygningar.

•	 Fær ummæli frá Tjóðsavninum, um kirkjan 
er friðað ella eldri enn 100 ár.

•	 Ger tilmæli, tá ið málið er búgvið, og 
sendir málið til Føroya Stiftsstjórn til 
støðutakan.

Hvat ger Føroya Stiftsstjórn?

•	 Viðgerð og tekur avgerð í málinum, og 
sendir svar til Próstadømisráðið og 
kirkjuráðið.

Klokkur í kirkjuni
Keyp og uppseting av nýggjari klokku, tornuri, 
sjálvvirkandi ringiskipan v.m.

Minst til!
Størri verkætlanir skulu leiðast av fakliga byggikønum við 
serkunnleika til kirkjubygningar.

Hvat ger kirkjuráðið?

•	 Fær eitt hugskot ella sær eitthvørt, ið skal útvegast, 
broytast ella umvælast kring kirkjuna.

•	 Ger uppskot við skitsu, lýsing av málinum og 
kostnaðarmeting. 

•	 Søkir sær um neyðugt fakliga vegleiðing.

•	 Umbiður um neyðugt ástaðarfund við 
Próstadømisráðið.

•	 Sendir umbøn við uppskotinum til Próstadømisráðið.

Hvat ger Próstadømisráðið?

•	 Fær ráðgeving frá fakliga byggikønum við 
serkunnleika innan kirkjubygningar.

•	 Fær ummæli frá Tjóðsavninum, um kirkjan 
er friðað ella eldri enn 100 ár.

•	 Ger tilmæli, tá ið málið er búgvið, og sendir 
málið til Føroya Stiftsstjórn til støðutakan.

Hvat ger Føroya Stiftsstjórn?

•	 Viðgerð og tekur avgerð í málinum, og sendir 
svar til Próstadømisráðið og kirkjuráðið.

Túnið kring kirkjuna
Trappa, skrái, lendi v.m.

Minst til!
Størri verkætlanir skulu leiðast av fakliga byggikønum við 
serkunnleika til kirkjubygningar.

•	 Størri arbeiði í einari kirkju skulu projekterast 
	 og verða gjørd undir leiðslu av einum arkitekti ella 

øðrum fakliga byggikønum við gjølligum kunnleika 
til kirkjubygningar.

•	 Er kostnaðurin omanfyri 1. mill. kr. uttan MVG, 
	 skal eginpeningurin vera 1/3. Kirkjuráðið kann søkja 

um staðbundnan kirkjuskatt umvegis PR, tó hægst 
0,3%. Umsóknin skal latast PR innan 1. august. 

•	 Kirkjuráðið hevur ábyrgdina av dagligu umsjónini 
við kirkjubygninginum, innbúgvi og tilhoyri, og við 
bygningum til nýtslu hjá kirkjuni.

•	 Próstadømisráðið tilnevnir tann bygningskøna, 
sum skal luttaka í árliga sýninum, og sigur 
kirkjuráðnum frá hesum.

Hent at vita Ummæli frá Tjóðsavninum

Er kirkjan friðað ella eldri enn 100 ár, skal 
ummæli fáast frá Tjóðsavninum skrivliga og í 
seinasta lagi:

• 	6 mánaðir eftir áheitan við umvæling 
	 av kirkjubygningi 
• 	3 mánaðir eftir áheitan við broyting ella 	
	 umvæling av innbúgvi
• 	2 mánaðir eftir áheitan viðvíkjandi 			 
	 listarligum prýði

Útgangsstøðið hjá Tjóðsavninum í 
umvælingum av friðaðum kirkjum ella kirkjum 
eldri enn 100 ár er eitt varðveitingarsjónarmið. 
Umvælingar fara fram við somu loysn og 
sama tilfari og á sama hátt. Endamálið er at 
varðveita mentanararvin og byggilistarligu 
virðini.

Arbeitt verður tó altíð eftir, so vítt gjørligt at 
ganga ynskjum og ætlanum hjá kirkjuráðunum 
á møti. 



Ráðgeving 
Kirkjuráðið hevur altíð 
møguleika at ringja ella skriva til 
Próstadømisráðið við spurningum 
ella umbøn um fund um byggimál, 
sum er í gongd. 

Próstadømisráðið kann veita 
ráðgeving um, hvussu farast 
skal fram í byggimálum og 
umvælingum inni í kirkjuni og 
uttanum kirkjuna.

Heimasíðan hjá kirkjuráðunum

Hendan vegleiðingin er gjørd við útgangsstøði í 
Kunngerð nr. 13 frá 11. februar 2000 um bygningar 
fólkakirkjunnar.

Dagført 09.12.2025

